
O PLAN DE ACCIÓN TITORIAL 
 
 
A acción titorial enténdese como o proceso de axuda e orientación por parte do 

profesorado para contribuír ao desenvolvemento integral do alumnado e que abrangue o 

conxunto de accións educativas encamiñadas ao coñecemento do alumnado, as axudas 

precisas para superar as dificultades no ámbito persoal, familiar e escolar e a proposta de 

alternativas que lle faciliten ao alumnado a toma de decisións, así como o seu 

desenvolvemento como persoa. 

Agora ben, sendo función do Departamento de Orientación a elaboración de propostas 

de acción titorial, cómpre subliñar que a súa concreción e implementación debe ser 

responsabilidade da totalidade do profesorado, especialmente dos titores e titoras. 

INTRODUCCIÓN 

 

O profesorado é o responsable directo da labor titorial desempeñando o papel de mediador 

entre o alumnado, o equipo docente e as familias, cunhas tarefas específicas reguladas pola 

normativa. 

O PAT (Plan de Acción Titorial) é a resposta que, de modo sistemático e intencional, leva a 

cabo o centro para poder concretar a orientación educativa. 

 

 

 

A FUNCIÓN TITORIAL 
 

APROXIMACIÓN CONCEPTUAL 

 

A acción titorial pretende a axuda e orientación na formación humana e académica do 

alumnado, procurando un axeitado crecemento e potenciación de todos os aspectos 

humanos, sociais e escolares da persoa, así como servir de nexo de unión entre as familias e o 

centro, e entre o profesorado que desenvolve a súa labor docente cun mesmo grupo de 

alumnado. 

O sistema titorial convértese na peza clave do proceso escolar e na base e punto de partida 

das actividades docentes e comunitarias, debendo reflectir a realidade do centro e 

adaptándose ás necesidades educativas dos seu alumnado, profesorado e familias. 

E é a figura do titor o eixe que coordina e dinamiza este proceso, concibíndose así a titoría 

como unha actividade inherente á función do profesorado que se realiza individual e 

colectivamente co alumnado dun grupo-clase, co fin de facilitar a integración dos procesos 

de aprendizaxe. 

 

 

FUNCIÓNS DO PROFESORADO TITOR 

 

Tal e como o establece o Decreto 374/1996, do 17 de outubro, polo que se aproba o 

Regulamento Orgánico das escolas de educación infantil e dos colexios de educación 

primaria, da Consellaría de Educación e Ordenación Universitaria, as funcións de titores e 

titoras son as seguintes: 

- Participar  no  desenvolvemento  do  plan  de  acción  titorial  e  nas actividades de 

orientación, baixo a coordinación do xefe/a de estudos. 

- Proporcionar no principio de curso, ao alumnado e aos país e nais, información 

documental ou, no seu defecto, indicar onde poden consultar todo o referente a 

calendario escolar, horarios, horas de titoría, actividades extraescolares e 

complementarias previstas, programas escolares e criterios de avaliación do grupo. 

- Coñecer as características persoais de cada alumno e alumna a través da análise do 

seu expediente persoal e doutros instrumentos válidos para conseguir ese 

coñecemento. 

- Coñecer os aspectos da situación familiar e socioeconómica que repercuten no 

rendemento académico de cada alumno ou alumna. 

- Efectuar un seguimento global dos procesos de ensino-aprendizaxe do alumnado 

para detectar dificultades e necesidades especiais, co obxecto de buscar as respostas 

educativas adecuadas e solicitar os oportunos asesoramentos e apoios. 

- Coordinar as adaptacións curriculares necesarias para o alumnado do seu grupo. 

- Facilitar a integración do alumnado no grupo e fomentar a súa participación nas 

actividades do centro. 

- Orientar aos alumnos e alumnas dunha maneira directa e inmediata no seu proceso 

formativo. 

- Informar o equipo de profesores e profesoras do grupo das características de cada 

alumno ou alumna, especialmente naqueles casos que presenten problemas 

específicos. 

- Coordinar o axuste das diferentes metodoloxías e principios de avaliación 

programados para o mesmo grupo de alumnado. 

- De ser o caso, organizar e presidir as reunións de avaliación. 

- Coordinar o proceso de avaliación do alumnado do seu grupo e adoptar a decisión 

que proceda referente á promoción do alumnado, logo de audiencia dos seus 

pais/nais ou titores legais. 

- Atender, xunto co resto do profesorado, os alumnos e alumnas mentres estes 

permanecen no centro nos períodos de lecer. 

- Colaborar co equipo de orientación educativa e profesional do sector nos termos 

que estableza o mesmo e a xefatura de estudos. 

- Colaborar cos demais titores e titoras no marco do proxecto educativo e curricular 

do centro. 

- Orientar as demandas e inquedanzas do alumnado e mediar ante o resto do 

profesorado, alumnado e equipo directivo nos problemas que se presenten. 

- Informar aos alumnos e alumnas do grupo, ás familias e aos profesorado de todo 

aquilo que lles afecte en relación coas actividades docentes e o rendemento 

académico, con especial atención aos aspectos e medidas tendentes a facilitar a 

competencia lingüística do alumnado nas dúas linguas oficiais. 

- Facilitar a cooperación educativa entre o profesorado e as familias do alumnado. 

- Exercer, de acordo co proxecto curricular, a coordinación entre os demais profesores  

e profesoras do grupo. 

- Cubrir os documentos oficiais relativos ó seu grupo de alumnos e alumnas. 

- Controlar a falta de asistencia ou puntualidade do alumnado, e ter informados ás 

familias e á xefatura de estudos. 

- Fomentar a colaboración das familias nas actividades de apoio á aprendizaxe e 

orientación dos seus fillos e fillas. 

- Aqueloutras que se lle puidesen encomendar para o mellor desenvolvemento da 

acción titorial. 

A ACCIÓN TITORIAL NO CEIP A LOMBA 

 

Asumido que a acción titorial compromete á totalidade do profesorado no marco dunha 

actuación colectiva e debidamente coordinada, e que o seu desenvolvemento abrangue 

tanto o ámbito do proceso de ensino-aprendizaxe coma o relativo ao desenvolvemento 

persoal, pretendemos que este plan signifique unha resposta deste o centro cara á 

personalización da educación do noso alumnado. 

Este proceso de axuda está condicionado á realidade do noso contexto, o que determinará a 

elección dos obxectivos a acadar e as actuacións específicas para o seu logro. 

 

En termos xerais, o noso contorno caracterízase por: 

- Alumnado de procedencia urbana. 

- Alto porcentaxe de alumnado con dificultades na adquisición das técnicas 

instrumentais, carente de estratexias de aprendizaxe, de traballo autónomo e falto 

de motivación polas tarefas escolares. 

- Alta  presenza de alumnado inmigrante. 

- Familias tradicionalmente cun nivel cultural medio-baixo. 

- Profesorado maioritariamente estable (definitivos). 

 

Estas realidades xenéricas de partida son as que orientan os  obxectivos e  as  actuacións.  

 

OBXECTIVOS DA ACCIÓN TITORIAL 

 

- Coñecer as características do alumnado a nivel persoal, familiar, socioambiental e 

escolar (competencia curricular, estratexias de aprendizaxe, motivación e intereses) 

coa finalidade de programar respostas educativas axeitadas que contribúan ao seu 

desenvolvemento integral. 

- Favorecer a integración do novo alumnado, desenvolvendo accións que faciliten a 

adaptación e favorezan a súa interacción co grupo. 

- Promover a participación das familias no labor formativo, asesorándoas e 

informándoas daquilo que precisen e demanden, en especial da importancia da 

estimulación dos fillos e fillas, da promoción da súa autonomía, da potenciación dos 

valores, da relación familia-alumnado-profesorado e de todo aquilo relacionado co 

proceso de ensino-aprendizaxe. 

- Contribuír á mellora da coordinación e asegurar a continuidade educativa entre os 

distintos centros, ciclos e/ou etapas. 

 

 

DESENVOLVEMENTO DA ACCIÓN TITORIAL 
 

Para tratar de acadar os obxectivos establecidos anteriormente entendemos necesaria a 

realización dunha serie de accións, debidamente planificadas e cun seguimento regular que 

permita o seu reaxuste. 

 

ACTUACIÓNS NO 2º CICLO DE EDUCACIÓN INFANTIL 

 

- Desenvolvemento das actuacións previstas no Programa de Acollida. 

- Realización, nos casos de novas incorporacións, da entrevista persoal a cada familia, 

de cara á obtención da información necesaria para a ficha de avaliación inicial. 

- Análise do expediente persoal do alumnado e de toda aquela información que 

facilite o coñecemento da súa realidade e dos aspectos que poden incidir no proceso 

de ensino-aprendizaxe. 

- Realización dunha reunión trimestral e xeral coas familias para informarlles de todo 

o relativo ao proxecto educativo, á concreción curricular e ao desenvolvemento do 

proceso educativo. Procurarase que a primeira coincida co comezo do curso e nela 

informarase sobre todo o relativo a: calendario escolar, horarios, horas de titoría, 

actividades extraescolares e complementarias previstas, programas escolares, 

criterios de avaliación do grupo, normas organizativas do centro e do comedor, 

colaboración da familia,... 

- Establecemento dunha liña de coordinación entre os distintos niveis da etapa. 

- Participación, nos termos que estableza o Departamento de Orientación, no 

desenvolvemento de programas de prevención e detección temperá de dificultades 

do desenvolvemento, así como na avaliación psicopedagóxica do alumnado. 

- Información regular ás familias sobre os progresos e dificultades do alumnado 

establecendo canles de comunicación e colaboración que favorezan a educación 

integral. 

- Elaboración dun informe escrito trimestral que recolla os datos sobre os progresos e 

dificultades detectadas na consecución dos obxectivos establecidos no currículo, 

sobre o proceso de integración socioeducativa, sobre o grao de iniciación no 

desenvolvemento das competencias básicas e, de ser o caso, sobre as medidas de 

apoio ou reforzo educativo adoptadas ou propostas 

- Establecemento dun horario semanal de atención individualizada ás familias. 

- Planificación e desenvolvemento de medidas de atención á diversidade. 

 

 

ACTUACIÓNS NO 1º e 2º NIVEL DE EDUCACIÓN PRIMARIA 

 

- Realización da avaliación inicial, revisando os expedientes do alumnado, analizando 

a información aportada nos informes do curso e/ou etapa anterior e considerando 

todo aquilo  que facilite o coñecemento da súa realidade e dos aspectos que poden 

incidir no proceso de ensino-aprendizaxe. 

- Realización dunha reunión trimestral e xeral coas familias para informarlles de todo 

o relativo ao proxecto educativo, á concreción curricular e ao desenvolvemento do 

proceso educativo. Procurarase que a primeira se realice antes do mes de outubro e 

nela informarase sobre todo o relativo a: calendario escolar, horarios, horas de 

titoría, actividades extraescolares e complementarias previstas, programas 

escolares, criterios de avaliación do grupo, normas organizativas do centro e do 

comedor, medios alternativos de comunicación e colaboración das familias, ... 

- Establecemento dun horario semanal de atención individualizada ás familias. 

- Asesoramento ás familias sobre todo aquilo que afecte á educación dos seus fillos e 

fillas, orientando a súa implicación nas tarefas de estudo e na promoción da 

autonomía, autoconcepto e autoestima. 

- Promoción da coordinación cos equipos do 2º ciclo de Ed. Infantil e entre os distintos 

niveis da etapa. 

- Participación, nos termos que estableza o Departamento de Orientación, no 

desenvolvemento das medidas de atención á diversidade e na avaliación 

psicopedagóxica do alumnado. 

- Organización das sesións de avaliación, procurando que o seu desenvolvemento se 

axuste aos principios da avaliación continua, formativa e orientativa. 

- Incidir  na adquisición e mellora dos hábitos de traballo. 

 

 

ACTUACIÓNS NO 3º E 4º NIVEL DE EDUCACIÓN PRIMARIA 

 

- Realización da avaliación inicial, revisando os expedientes do alumnado, analizando 

a información aportada nos informes dos cursos anteriores e considerando todo 

aquilo que facilite o coñecemento da súa realidade e dos aspectos que poden incidir 

no proceso de ensino-aprendizaxe. 

- Realización dunha reunión trimestral e xeral coas familias para informarlles de todo 

o relativo ao proxecto educativo, á concreción curricular e ao desenvolvemento do 

proceso educativo. Procurarase que a primeira se realice antes do mes de outubro e 

nela informarase sobre todo o relativo a: calendario escolar, horarios, horas de 

titoría, actividades extraescolares e complementarias previstas, programas 

escolares, criterios de avaliación do grupo, normas organizativas do centro, 

colaboración da familia, ... 

- Establecemento dun horario semanal de atención individualizada ás familias. 

- Establecemento dunha liña de coordinación entre os distintos niveis da etapa. 

- Planificación e desenvolvemento de medidas de atención á diversidade. 

- Organización das sesións de avaliación, procurando que o seu desenvolvemento se 

axuste aos principios da avaliación continua, formativa e orientativa. 

- Participación, nos termos que estableza o Departamento de Orientación, na 

avaliación psicopedagóxica do alumnado. 

- Información regular ás familias sobre os progresos e dificultades do seu fillo ou filla, 

prestando especial atención á información escrita correspondente ás distintas 

sesións de avaliación. 

- Incidir  na adquisición e mellora dos hábitos de traballo. 

ACTUACIÓNS NO 5º E 6º NIVEL DE EDUCACIÓN PRIMARIA 

 

- Realización da avaliación inicial, revisando os expedientes do alumnado, analizando 

a información aportada nos informes dos cursos anteriores e considerando todo 

aquilo que facilite o coñecemento da súa realidade e dos aspectos que poden incidir 

no proceso de ensino-aprendizaxe. 

- Realización dunha reunión trimestral e xeral coas familias para informarlles de todo 

o relativo ao proxectos educativo e concreción curricular e ao desenvolvemento do 

proceso educativo. Procurarase que a primeira se realice antes do mes de outubro e 

nela informarase sobre todo o relativo a: calendario escolar, horarios, horas de 

titoría, actividades extraescolares e complementarias previstas, programas 

escolares, criterios de avaliación do grupo, normas organizativas do centro, 

colaboración da familia, ... 

- Establecemento dun horario semanal de atención individualizada ás familias. 

- Establecemento dunha liña de coordinación entre os distintos niveis da etapa. 

- Participación, nos termos que estableza o Departamento de Orientación, no 

desenvolvemento do avaliación psicopedagóxica do alumnado do 3º ciclo de Ed. 

Primaria. 

- Planificación e desenvolvemento de medidas de atención á diversidade. 

- Participación no deseño e desenvolvemento do Plan de Orientación 

Académico_Profesional, en especial no referido á transición á educación secundaria 

obrigatoria. 

- Promoción da coordinación co equipo de  1º ciclo de ESO. 

- Organización das sesións de avaliación, procurando que o seu desenvolvemento se 

axuste aos principios da avaliación continua, formativa e orientativa. 

- Incidir na adquisición e mellora dos hábitos de traballo. 

 

 

 

SUBPROGRAMAS DE ACCIÓN TITORIAL 

 

Se ben a acción titorial forma parte da acción docente, entendemos que deben deseñarse 

actuacións e/ou programas específicos de intervención en resposta ás necesidades da 

comunidade educativa que desenvolvan, complementen e enriquezan a programación da 

función titorial. 

 

Esta proposta de acción é aberta e é condición indispensable que toda a comunidade 

educativa se implique no seu deseño e desenvolvemento, para que se traduzan en accións 

reais e eficaces. 

 

A continuación, recóllense os plans e programas nos que se traballa  no centro:  

A. Plan Xeral de Atención á Diversidade (concreción anual) 

B. Plan de Acollida 

C. Programa para a Prevención do Absentismo Escolar. 

D. Plan de Orientación Académica 

E. Plan PROA e ARCO 

 

 

A. Plan Xeral de Atención á Diversidade (Concreción Anual). 

 

Introdución 

A concreción anual do PXAD é realizada polo Departamento de Orientación do centro, e 

inclúese na PXA do centro.  

Un dos procesos implicados neste plan é o establecemento das medidas de atención á 

diversidade, para o que son precisas a realización da avaliación inicial, e noutros casos 

dunha avaliación psicopedagóxica do alumnado. 

Toda a información acadada, neste proceso de detección e establecemento de necesidades, 

transmítese ao profesorado, alumnado e a familia. 

 

Obxectivos 

Colaborar co profesorado no coñecemento de cada alumno/a co obxecto de axustar a 

intervención educativa ás súas características persoais. 

Facilitar o coñecemento do alumnado por parte das familias, adecuando as súas 

expectativas, orientando a toma de decisións e servindo de punto de partida para o 

asesoramento da mellora do proceso educativo. 

 

Desenvolvemento. 

As avaliacións iniciais serán desenvoltas polo profesorado titor ou das distintas materias, 

coa colaboración do DO. Así mesmo as mestras e Mestres especialistas en PT ou AL poderán 

realizar unha avaliación inicial do alumnado ao que dan atención específica. 

A avaliación psicopedagóxica será levada a cabo pola xefa ou xefe do Departamento de 

Orientación, empregando información recollida a través do titor/a, profesorado, 

observación do alumno/a, entrevistas coa familia, e aplicación de probas ou test 

estandarizados ao alumnado. 

 

 

B. PLAN DE ACOLLIDA 

 

Introdución 

Todos os anos se incorporan ao centro novo profesorado e alumnado (no 4º curso 

Educación Infantil, procedentes doutros centros e/ou inmigrantes). 

A adaptación non é doada para ningún deles, pásase dun ambiente que se coñece e domina 

a outro descoñecido e todos estes cambios provocan ansiedade, malestar e incerteza. 

O ambiente debe presentarse rico en relacións e solidario coas necesidades de todos  e 

todas. O centro terá a responsabilidade de programar e organizar esta incorporación á 



 

PLAN DE ACCIÓN TITORIAL_CEIP A LOMBA  11 

escola cunha planificación coidada, especial e de atención individualizada. 

 

Obxectivos 

- Facilitar o tránsito da familia ou doutra escola, cunhas relacións coñecidas, a outro 

espazo escolar con novos tipos de relación. 

- Establecer liñas de colaboración coas familias, informalas e implicalas no período de 

adaptación. 

- Fomentar actitudes de respecto cara ao alumnado inmigrante e facilitar o proceso 

da súa integración. 

- Facilitar  o  coñecemento  do  centro  e  do  seu  funcionamento ao  novo 

profesorado, favorecendo a integración na súa dinámica de traballo. 

 

Desenvolvemento 

Para acadar os obxectivos deste plan de acollida, desenvolveranse as seguintes actuacións: 

 

ALUMNADO DE NOVA INCORPORACIÓN 

 

A.- Alumnado de Educación Infantil 

Na matriculación: 

 O equipo directivo recibirá ás familias durante a matriculación, realizando unha 

función informativa básica do centro e respondendo ás preguntas que se 

susciten. 

 

Durante a 1ª quincena  de xuño: 

 O equipo docente de educación infantil analizará os datos do novo alumnado 

admitido. 

 No caso do alumnado con NEE, que teña solicitado as prazas reservadas para 

este colectivo, o DO, xa terá realizado un informe previo para adxuntar á 

solicitude de praza. Polo que previsiblemente, xa coñecerá á familia e ao alumno.  

 No caso de alumnado con NEE, que non solicitara praza reservada para NEE, o 

departamento de orientación terá un primeiro contacto coas familias para 

recadar información sobre o alumnado. Posteriormente determinaranse, se fose 

o caso, as actuacións pertinentes. 

 No caso do alumnado de Ed.Infantil con NEAE o período de adaptación poderá 

ser ampliado en función das necesidades do alumno ou alumna, previa 

información e consentimento da súa familia. 

 

Durante a 2ª quincena de xuño: 

 O equipo de educación infantil fará unha xuntanza informativa xeral coas 

familias. Sobre todo, é importante que os pais e nais reciban nesta primeira 

reunión todas as informacións prácticas relativas á vida da escola e á 

permanencia nela do seu fillo e que sexan conscientes da necesidade de 

colaboración coa escola. 

 Visita ao centro do alumnado xunto coa súa familia. É conveniente que nenos e 

nenas acudan  ao  centro para  ter  os  primeiros  contactos  co  grupo,  materiais  

,espazos, profesorado, persoal laboral e alumnado dende a proximidade 

tranquilizadora do familiar que o acompaña. 

 

Durante a 1ª quincena de setembro: 

O equipo docente de educación infantil: 

o Estudará a realidade do novo alumnado matriculado. 

o Realizará a entrevista persoal ás familias co obxecto de recompilar datos 

sobre os alumnos e alumnas. 

o Decidirá  o  momento  da  incorporación  de  cada  neno e nena  

establecendo  os agrupamentos e horarios para a entrada graduada. 

 

Durante a 2ª quincena de setembro: 

 O alumnado de continuidade no centro virá dende o primeiro día en xornada 

completa. A incorporación dos nenos e nenas novos ás aulas realizarase en 

grupos reducidos, segundo determine o equipo docente de educación infantil. 

 A partir do mes de outubro as actuacións son as normais. 

 

 

B.- Alumnado procedente doutros centros 

No momento da solicitude de admisión e/ou matrícula: 

 Ao formalizar a matrícula, o equipo directivo informará ás familias acerca da 

escola e responderá ás preguntas que se susciten. 

 Os alumnos e alumnas deben visitar o colexio acompañados dalgún membro 

da familia para ter os primeiros contactos co grupo, materiais ,espazos do 

centro, profesorado, persoal laboral e alumnado. 

Durante a 1ª quincena de setembro: 

 O profesorado-titor, ou no seu defecto calquera compañeiro ou compañeira 

de nivel, convocará ás familias e ao alumnado que se incorpora a unha 

entrevista persoal, na que se presentará o funcionamento xeral do centro e 

se recabará aquela información que o correspondente equipo de nivel estime 

pertinente. Tamén se aproveitará para ensinarlles a aula e o centro, se aínda 

non o coñeceran. 

 

 

C.- Alumnado inmigrante 

A incorporación crecente de alumnado inmigrante ao noso centro en calquera 

momento do curso escolar e as singulares características e necesidades deste 

alumnado fai necesario adicarlles un espazo especial dentro do noso Plan de 

Acollida. 

A chegada ao centro educativo supón para un alumno ou alumna inmigrante un 

duro impacto psicolóxico ao ter que enfrontarse a unha situación nova, un entorno 

moi diferente ao seu do que descoñece case todo: en moitos casos a lingua, os seus 

compañeiros e compañeiras da clase, o centro coas súas regras propias, o tipo de 

actividade escolar, etc.  

Todo iso nun momento persoal difícil, ao estar vivindo simultaneamente a perda de 

todo o que lle era querido ata ese momento. Esta situación agrávase cando a súa 

experiencia e bagaxe educativos son moi distintos aos do resto dos seus 

compañeiros e compañeiras. 

Así, este alumnado  enfróntase frecuentemente con dificultades como: 

 Utilización na súa vida cotiá e en todo o proceso de ensino-aprendizaxe 

dunha lingua  diferente á lingua materna. 

 Diversos referentes culturais: o que lle ofrece a escola e o que atopa na casa, 

que adoitan obedecer a dúas concepcións distintas de vivir e de actuar. 

 Diferentes niveis académicos: algúns presentan un ou varios cursos de 

desfase curricular en relación á súa idade. 

 Dificultades de adaptación ao novo lugar de residencia que condicionan a 

socialización: alumnos e alumnas que, en ocasións, non teñen amigos ou 

amigas cos que tratar ou fano sempre con nenos/as da súa propia 

nacionalidade. 

 

Unha boa acollida para o alumnado que se incorpora por vez primeira supón ofrecer 

un espazo para o seu desenvolvemento persoal, cultural e social, debendo o centro 

adaptar e sistematizar a súa resposta educativa tras unha reflexión conxunta por 

parte de todo o profesorado. 

 

Sensibilización da comunidade educativa nunha educación intercultural  

O Plan de Acollida afecta a toda a comunidade educativa e non só ao alumnado que 

se incorpora. Será necesario potenciar competencias interculturais con todos os 

axentes que interveñen directa e indirectamente na tarefa educativa, a fin de 

desterrar  estereotipos e prexuízos que condicionan a nosa  actitude  e  a  dos  

demais  e  desenvolver  actitudes  e  habilidades  para  a interacción e o intercambio 

positivo. 

Este labor levarase a cabo con: 

 O alumnado, a través da titoría e de todas as áreas do currículo por medio de 

actividades que favorezan habilidades e competencias sociais, así como a 

resolución de conflitos entre iguais. 

 Os pais, mediante actuacións encamiñadas a ter unha visión positiva da 

inmigración e das persoas que se incorporan á comunidade educativa. 

 O profesorado, a través de iniciativas e medidas de atención educativa que 

favorezan a integración de todo o alumnado. 

 

Acollida á familia no centro 

Recibimento 



 

PLAN DE ACCIÓN TITORIAL_CEIP A LOMBA  14 

Debemos coidar e dar a importancia debida ao primeiro contacto co alumnado e 

familias que se incorporan ao centro coas persoas que os reciben. É esencial 

transmitirlles tranquilidade e a confianza de que os seus fillos e fillas estarán 

atendidos debidamente e facerlles saber que se lles manterá informados do seu 

proceso de escolarización. 

Se non coñece o castelán, pódese recorrer a algún pai, nai ou membro da 

comunidade educativa que fale o seu idioma ou facilitaráselles información por 

escrito traducida. 

 

Información achegada polo Centro 

O membro do equipo directivo que reciba aos pais ademais de explicarlles cal é a 

documentación necesaria para formalizar a matrícula, aportaralles información 

acerca doutras cuestións como: estrutura do Sistema Educativo Español, 

funcionamento do centro, calendario escolar, horarios, etc. 

Documentación solicitada. 

Ademais dos documentos  necesarios que deberán de achegar para formalizar a 

matrícula é conveniente que a familia aporte: 

 A documentación relativa a súa historia escolar: expediente académico e datos 

da escolarización previa. 

 Información sobre a súa procedencia. 

 Avaliación inicial e adscrición 

 De conformidade co establecido no Plan de Acollida.  Orientacións para a súa 

elaboración da Consellería de Educación e O.U :“como primeira medida, e  

segundo establece a normativa, o alumnado que se incorpora ao noso sistema 

educativo, escolarízase no curso que lle corresponde pola súa idade, aínda que, 

pola información recollida, se presupoña un gran desfase curricular ou non se 

poida determinar cales son os seus coñecementos porque non fala as nosas 

linguas. De seguido, e aínda con máis urxencia se o seu nivel curricular é baixo 

respecto da súa idade, o profesorado titor procederá a determinar as súas 

necesidades educativas, a través da avaliación inicial prevista con carácter xeral 

para todo o alumnado que se incorpora ao centro. No caso de que o alumnado 

descoñeza as nosas linguas, buscarase algunha materia na que estas non sexan 

precisas para determinar o seu nivel de coñecementos, como poden ser a área 

de lingua estranxeira ou a de matemáticas. No caso de apreciar outras 

necesidades educativas especiais, ademais das asociadas á condición de 

procedencia estranxeira, o departamento de orientación realizará a avaliación 

psicopedagóxica pertinente. Cos resultados desta avaliación inicial e, se é o caso, 

da avaliación psicopedagóxica, establecerase cal das medidas de atención 

específica para o alumnado procedente do estranxeiro, son as máis axeitadas 

nese caso concreto” 

 

Resulta esencial transmitir aos distintos mestres da aula asignada a información 

sobre as características do novo alumnado e as decisións tomadas sobre a resposta 

educativa axeitada. O profesorado titor será o encargado desta tarefa sendo, do 

mesmo xeito, referente máis directo do alumno/a recen chegado, de maneira que 

este saiba que pode acudir sempre a el cando teña algunha dúbida ou dificultade.  

 

Acollida ao alumno/a na aula 

 Actividades de presentación e coñecemento mutuo. 

 O titor ou titora, que posúe todos os datos do alumnado novo, preparará 

ao grupo clase. O día da súa incorporación será presentado aos 

compañeiros e compañeiras, e tamén ao resto do profesorado. Indicará o 

seu nome, o país de procedencia e outros datos de interese que 

considere oportunos. Pode ser interesante que estes datos se acompañen 

dalgún mapa. 

 Para facilitar o coñecemento do alumnado entre si pódese recorrer a 

xogos, actividades grupais ou outras estratexias que permitan unha boa 

acollida na aula. 

 

Alumnado titor 

O profesor titor pode solicitar a colaboración dalgún compañeiro ou 

compañeira que axude, oriente e acompañe ao novo alumno/a, sobre todo 

nas primeiras semanas, e máis aínda se descoñece o idioma. 

Debe ser unha persoa ben predisposta, acolledora e comunicativa. Pode ser 

fixo ou ir variando entre todos os da clase. 

 

Medidas de acceso ao currículo, organizativas e de funcionamento. 

Unha vez finalizada a avaliación inicial e coñecendo as competencias 

curriculares do alumnado, tomaranse as decisións pertinentes para que 

poidan recibir unha atención máis individualizada. 

As medidas de atención a este alumnado incluirán, ademais da enmarcadas 

na acción titorial, as establecidas de maneira xeral para a atención á 

diversidade e outras específicas que contempla a normativa: 

De tipo curricular: reforzo educativo, adaptacións

 curriculares e flexibilizacións. 

De tipo organizativo: grupos de adquisición das linguas e grupos de 

adaptación da competencia curricular. 

O desenvolvemento de medidas de tipo organizativo ven regulado pola Orde 

do 20 de febreiro de 2004 pola que se establecen as medidas de atención 

específica ó alumnado procedente do estranxeiro. 

 

PROFESORADO DE NOVA INCORPORACIÓN. 

Cando un profesor/a se incorpore a este centro, o equipo directivo informaralle do seu 

funcionamento e organización xeral, mostraralle as dependencias e presentaralle ao 

profesorado e persoal do centro. 

C. PLAN DE PREVENCIÓN DO ABSENTISMO ESCOLAR 

 

Introdución. 

Este plan recolle a modo xeral as indicacións establecidas no Protocolo de Prevención e o 

Control do Absentismo Escolar en Galicia,  

O absentismo escolar defínese como a non asistencia regular aos centros educativos do 

alumnado en idade escolar. Na súa conceptualización, aparece o dereito e a obriga da 

escolarización. 

A falta de asistencia non xustificada ao centro trae como consecuencia no alumnado a 

dificultade de adaptación ao centro, desfase curricular, falta de hábitos, problemas de 

integración e de disciplina, etc.  

De igual xeito, a longo prazo contribúe á aparición de situacións de marxinalidade, 

delincuencia, analfabetismo. O que inicialmente era un problema educativo, convértese nun 

grave problema social. 

Ponse de manifesto que unha elevada porcentaxe de alumnado absentista procede de 

ambientes desfavorecidos con escasos recursos económicos e carencias formativas. 

 

Obxectivos 

 Sensibilización da importancia da Educación. 

 Detección e seguimento do alumnado que en idade de escolarización obrigatoria 

non acode ao centros en horario escolar. 

 Incrementar o contacto coas familias e o estudo das situacións familiares que poden 

estar provocando o absentismo para articular procedementos de solución a través 

da colaboración coas institucións. 

 

Desenvolvemento 

Para acadar os obxectivos deste programa seguirase o procedemento dende a Dirección 

Xeral de Educación, Formación Profesional e Innovación Educativa, dentro das súas 

competencias, ditan as Instrucións do 31 de xaneiro de 2014. 

 

 

 

 

D. PLAN DE ORIENTACIÓN ACADÉMICA 

 

Introdución 

Aínda que o plan de orientación abarca a todas as etapas educativas, centraremos este 

apartado nas actuacións encamiñadas á transición á ESO: preparación do alumnado que vai 

rematar a súa etapa formativa no centro incorporándose ao instituto para iniciar no 

próximo curso a educación secundaria obrigatoria, información e apoio ás familias que 

tamén se ven afectadas polos cambios que isto leva consigo,  e coordinación co xefe ou xefa 

do departamento de orientación do IES Castro Alobre. 

O POAP se desenvólvese en dúas fases consecutivas e complementarias. 

 

Obxectivos 

 Facilitar o tránsito da etapa de educación primaria á de educación secundaria. 

 Facilitar información ao alumnado e ás familias respecto das características e 

estrutura da nova etapa educativa. 

 Proporcionar ao alumnado e ás familias información sobre a oferta educativa, os 

servizos complementarios e o funcionamento xeral do IES Castro Alobre . 

 

Desenvolvemento 

 PRIMEIRA FASE: Información xeral sobre a ESO e sobre o IES Castro Alobre. Esta fase, 

destinada ao alumnado e ás familias, desenvólvese no propio centro por parte da 

orientadora do colexio. Realizarase ao longo do curso, tendo dous momentos de 

especial interese: a solicitude de reserva de praza (xaneiro/febreiro) e o fin de curso. 

 

 SEGUNDA FASE: Coordinación co IES Castro Alobre. 

o Transmisión de información sobre o alumnado e as súas necesidades. 

o Visita ao IES Castro Alobre (sempre que sexa posible). 

 

No caso do alumnado que non continúe estudos no IES Castro Alobre, a xefa/e do DO 

procederá a remitir o expediente do alumnado con NEAE, mantendo unha entrevista 

telefónica co novo centro ao inicio do curso. 

 

 

E. PLAN ARCO E PROA+ 

 

Introdución. 

O PLAN ARCO está dirixido ao alumnado de 4º a 5º de Educación Primaria, que presenta 

dificultades relacionadas coa ausencia de hábitos de traballo, escaseza de motivación, 

atraso de maduración persoal, aprendizaxe deficiente das áreas instrumentais.  

Desenvolverase no 1º trimestre do curso. 

O PLAN PROA+ está dirixido ao alumnado de 6º de Educación Primaria, que presenta 

dificultades relacionadas coa ausencia de hábitos de traballo, escaseza de motivación, 

atraso de maduración persoal, aprendizaxe deficiente das áreas instrumentais. 

Desenvolverase ao longo do curso. 

 

Obxectivos 

 Potenciar a aprendizaxe e o rendemento escolar do alumnado mellorando as 

expectativas sobre as súas propias capacidades. 

 Axudarlle na formación do seu autoconcepto e na súa integración social. 

 Facilitar a continuidade na progresión da acción Educativa. 

 Incrementar a relación e a comunicación coas familias, favorecendo así a súa 

implicación no desenvolvemento dos seus fillos e das súas fillas. 

 Reforzar as competencias básicas, mellorar as habilidades e actitudes asociadas á 

lectura e reforzar a adquisición de hábitos de organización e constancia no traballo, 

alentando ao estudo e propoñer formas de traballo eficaces. 

 

 

Desenvolvemento 

Realizarase atendendo a normativa vixente: Resolución do 14 de xuño do 2021, da 

Secretaría Xeral de Educación e Formación Profesional, pola que se regula, para o Curso 

2021/22, Contratos – Programa Recupéra-T. 

O responsable será a directora e os mestres/as encargados da docencia. 

 


